
 Rezume 

Mazkur maqolada sanoat korxonalaridan atmosfera havosini ifloslantiruvchi moddalarning 

chiqarilishi va uning aholi salomatligiga ta’siri, mavjud muammolari va uni yaxshilashning nazariy 

va amaliy jihatlari yoritilgan. Hozirgi vaqtda atmosferaning ifloslanishi oqibatida aholining nafas 

olish tizimi kasalliklari, yurak – qon tomir kasalliklar va turli allergik kasalliklarning ko’payishiga 

olib kelmoqda organiga salbiy ta’sir ko‘rsatadigan eng keng tarqalgan omillardan biriga 

aylanmoqda. Atrof-muhitga ko‘rsatilayotgan texnogen ta'sirning kuchayishi hozirdanoq qator 

ekologik muammolarni keltirib chiqarmoqda. Atmosfera havosini ifloslanishida azot, oltingugurt va 

sanoat korxonalarining chiqindi-changlari salmoqli o‘rinni egallaydi. Ayniqsa, atmosferani 

ifloslantiruvchi asosiy manba – transport hamda sanoat va issiqlik elektrostantsiyalar hisoblanadi. 

Atmosfera havosi ifloslanish muammosi rivojlangan va rivojlanayotgan jamiyatlar oldida turgan 

eng dolzarb ekologik muammolardan biri hisoblanadi, shu bilan birga Samarqand viloyati 

sanoatlashgan hududlarida olib borilgan tadqiqotlar va izlanishlardan ma’lumki atmosfera 

ifloslanishi inson organizmi va ekologik muhitga ta’sirini o‘rganish dolzarb muammolardan biri 

hisoblanadi. 

Kalit so‘zlar: viloyat sanoati, aholi salomatligi; shahar aholisi, urbanizatsiya, atrof-muhitning 

ifloslanishi; 

 Резюме 

В данной статье рассматриваются выбросы загрязняющих веществ в атмосферу 

промышленными предприятиями и их влияние на здоровье населения, существующие 

проблемы и теоретические и практические аспекты их улучшения. В настоящее время 

загрязнение атмосферы приводит к росту заболеваний дыхательной системы, сердечно-

сосудистых заболеваний и различных аллергических заболеваний, что становится одним из 

наиболее распространенных факторов, негативно влияющих на организм. Усиление 

техногенного воздействия на окружающую среду уже вызывает ряд экологических проблем. 

Значительную роль в загрязнении атмосферного воздуха играют азот, сера и промышленные 

отходы и пыль. Основными источниками загрязнения атмосферы являются транспорт, 

промышленные и тепловые электростанции. 

Проблема загрязнения атмосферного воздуха является одной из наиболее актуальных 

экологических проблем, стоящих перед развитыми и развивающимися обществами, в то же 

время из исследований и изысканий, проведенных в промышленных районах Самаркандской 

области, известно, что изучение влияния загрязнения атмосферы на организм человека и 

окружающую среду является одной из актуальных проблем. 

Ключевые слова: промышленность области, здоровье населения; городское население, 

урбанизация, загрязнение окружающей среды; 

 Resume 

This article covers the impact of industrial atmospheric pollutants on public health, existing 

problems and theoretical and practical aspects of its improvement. Currently, pollution of the 

atmosphere leads to an increase in diseases of the respiratory system of the population, cardiovascular 

diseases and various allergic diseases, becoming one of the most common factors that negatively 

affect the organ. The intensification of the man-made impact on the environment has been causing 

a number of environmental problems from now on. Nitrogen, sulfur and waste-dust of industrial 

enterprises occupy a significant place in the pollution of Atmofsera air. In particular, the main source 

of atmospheric pollution is transport and industrial and thermal power plants. The problem of 

atmospheric air pollution is one of the most pressing environmental problems facing developed and 

developing societies, while it is known from research and research carried out in the industrialized 

regions of the Samarkand region that the study of the impact of atmospheric pollution on the human 

body and ecological environment is one of the pressing problems. 

 Keywords: provincial industry, population health; urban population, urbanization, 

environmental pollution; 

 

Dolzarbligi 

   tmosfera   havosining   ifloslanishidagi   muammolar  doimiy  e’tiborni  talab  etib,  mamlakatning  

   iqtisodiy rivojlanishi shubhasiz ifloslanishning ham o‘sishiga sabab bo‘ladi. Shaharlarda 

avtotransport vositalarining ko‘payishi va aholi  zich joylashgan hududlarda sanoat korxonalarining 

atmosferaga chiqindi chiqaruvchi manbalar ustidan nazoratni kuchaytirishni talab etadi.  

A

So‘nggi yillarda inson ta’sirining kuchayishi natijasida gazlar muvozanatining o‘zgarishi 

kuzatilmoqda. Atmosferadagi gazlar doimiy miqdorining o‘zgarishi sayyoramiz uchun salbiy 

oqibatlarga olib kelishi aniqlangan. Bugungi kunda mustaqil O‘zbekiston yirik sanoat va agrar mintaqa 

bo‘lib, kelajakda dunyoga yuz tutgan mashinasozlik, energetika, kimyo, oziq – ovqat sanoati, transport 

majmuini yanada rivojlantirish ko‘zda tutilgan. Bunday ishlab chiqaruvchi kuchlarning rivojlanishi 

Respublikada ijtimoiy–ekotizimlarning holatiga muayyan darajada salbiy ta’sir ko‘rsatadi [13] 

Respublikamizning turli ekologik, salbiy antropogen omillar taʼsiri ostida tibbiy ekologik vaziyatga, 

atrof muhitga, inson salomatligiga jiddiy ekologik omillar ko‘paymoqda. Bu barqaror rivojlanishni, 

ya’ni kelajak avlod salomatligini ta’minlashda muhim ro‘l o‘ynaydi [10]. 

Havoning ifloslanishi odamlarga va atrof muhitga salbiy taʼsir koʻrsatadi. Sanoat korxonalaridan 

atmosfera havosiga uglerod oksidi, oltingugurt birikmalari, azot oksidlari, noorganik chang, qurum, 

uglevodorodlar va boshqa zararli moddalar chiqariladi. Sanoat korxonalaridan chang deyarli barcha 

manbalardan atmosferaga chiqariladi. SO2, CO, NOx, og‘ir metallar inson tanasiga salbiy ta’sir 

o‘tkazadi. Ular markaziy nerv sistemasiga taʼsir koʻrsatadi [16]. 

Sanoat korxonalaridan chiqadigan gazlar, zaharli birikmalar havo va suvning ifloslanishiga olib 

keladi. Bu nafas olish kasalliklari, allergiya va onkologik kasalliklarni keltirib chiqaradi. Olimlar 

tomonidan saraton bo‘yicha bir qator tadqiqotlar olib borishgan. Shahar muhitida inson muhitiga ilgari 

maʼlum bo‘lmagan ifloslangan moddalar taʼsirida yuzaga kelmagan kasalliklar keltirib chiqaradi [6]. 

Jahon sog‘liqni saqlash tashkiloti mutaxassislarining fikriga ko‘ra [17], barcha kasalliklarning 23% 

va barcha turdagi onkologik 25% ekologik omillar bilan bog‘liq. 

Havo ifloslanishi tufayli ayniqsa achchiq fotokimyoviy tuman (smog) tushganda samolyotlarning 

o‘chishi va qo‘nishi mumkin bo‘lmay qoladi. Shuningdek, transport vositalarining ishi, ularning 

boshqarilishi qiyinlashadi va ko‘plab harakatlarning yuz berishiga olib keladi. Amerikalik Luis Batton 

o‘zining "Atmosferaning ifloslanishi" kitobida: ikkalasidan bittasi bo‘ladi, yo odamlar shunga 

erishadiki, havo kam ifloslanadi yoki havoning ifloslanishi shunga olib keladiki, er yuzida odamlar kam 

qoladi" deb yozadi 

Sanoat-ishlab chiqarishning salbiy ta’siri, asosan, ikki yo‘nalishda amalga oshmoqda: 

1) tabiiy boyliklar (mineral, yer, o‘rmon, okean resurslari kabilar)ni o‘zlashtirish mobaynida; 

2) ishlab chiqarish jarayonida. Tog‘-kon sanoati mineral tabiiy boyliklarni o‘zlashtiruvchi asosiy 

tarmoqdir. U turli yer osti boyliklarini qazib chiqarish va ularni dastlabki qayta ishlash jarayonida atrof-

muhitga eng ko‘p zarar keltiradi. 

Atrof-muhitning ifloslanishi ayniqsa sanoat tarmoqlarining ish jarayonida juda ham kuchli kechadi. 

Jahon energetikasining asosiy tarmog‘i hisoblanadigan issiqlik elektro-nergetika tarmog‘i yerning 

tuproq, atmosfera va suv qobiqlarini sulfat gazi (S02), azot oksidi (NO), uglerod oksidi (CO), 

benzopiren, millionlab tonna qattiq moddalar bilan ifloslash xususiyatiga ega. Ayniqsa, ko‘mir 

yoqilg‘isi asosida ishlaydigan issiqlik elektr stansiyalarining bu boradagi “xizmat” lari juda ham katta. 

Masalan, ma’lumotlarga ko‘ra bunday IESlar neft mahsulotlari asosida ishlaydigan stansiyalarga 

nisbatan atrof-muhitni sulfat gazi bilan 2 barobar, tabiiy gaz asosida ishlaydigan stansiyaga nisbatan esa 

100 barobar ko‘proq ifloslaydi. 

Bugungi kunda Samarqand viloyati Respublikamizning sanoati juda tez rivojlanayotgan hududlardan 

biri hisoblanadi, Sanoatning rivojlanishi bilan bir qatorda sanoat korxonalari va transportlardan 

chiqadigan zaharli gazlar miqdori ham ochib bormoqda. Xususan viloyatning sanoati rivojlangan 

hududlarda bu turli muammolarni keltirib chiqarmoqda. Sanoat korxonalari va transportlardan 

chiqadigan moddalar chang, oltingugurt dioksidi, uglerod dioksidi, azot oksidi, fenollar kabi inson 

organizmi uchun zararli hisoblanadi. 

Atmosferaga tozalanmasdan chiqadigan ifloslantiruvchi moddalarning asosiy qismi (89%) gazsimon 

moddalardir: oltingugurt oksidi, uglerod oksidi, azot oksidi, uglevodorodlar va VOC. Qolganlari (11%) 

qattiq zarralar (chang., soot va hokazo.) ishlab chiqarish jarayonida shakllangan. 

Atmosfera havosining ifloslanish darajasi avtotransport vositalarining soniga, ularning normal 

ishlashiga, shahar ko‘chalarining aeratsiyasiga, daraxtzorlarning ko‘p va kamligiga, havoning iqlim 

sharoitiga va boshqa omillarga bog‘liq. Organizmdagi modda almashinish jarayonlari havo kislorodi 

bilan chambarchas bog‘liq. Shu havo bilan uni ifloslantiruvchi zararli changlar, gazlar ham odam 

organizmiga kiradi. Bir daqiqada o‘rta hisobda inson 16-18 marta nafas olsa, qancha zararli omillar 

inson organizmiga kirishi mumkin? Agar ular gigienik me'yordan ortiqcha bo‘lsa, qanday kasalliklarni 

kelitirib chiqarish mumkin? 

Shuning uchun ham havosi o‘ta ifloslangan shaharlarda nafas yo‘llarining, umuman inson 

organizmning har xil kasalliklari: anemiya, bronxit, o‘pka yallig‘lanishi, rinit va boshqa xastaliklarning 

ko‘payishiga sabab bo‘ladi. Havoning azot oksidlari bolalarda nafas olish yo‘llari, ko‘z, tomoq 

kasalliklanishini keltirib chiqaradi, oltingugurt gazi esa ko‘rish, nafas olish, eshitish a'zolari 

kasalliklarini ko‘chaytiradi.  

Tadqiqot maqsadi: Samarqand viloyatida olib borilgan tadqiqotlar va izlanishlar natijasida 

sanoatlashgan hududlari Jomboy, Kattaqo’rg’on tumanlarida sanoat korxonalaridan chiqadigan 

atmosferani ifloslantiruvchi moddalarni inson organizmi va ekologik muhitga ta’siri hamda uning 

oqibatlarini nazariy jihatlarini o‘rganish. 

Shuni ta’kidlash kerakki, Jahon sog’liqni saqlash tashkiloti ma’lumotlariga ko’ra atmosfera 

havosining ifloslanishi bolalar kasallanishida yetakchi omillardan sanalib 30% ni tashkil etadi. Bunda 

atrof muhitni ifloslanishi 20%, iqlim sharoitlarini o’zgarishi 10%ni tashkil etadi. Respublikamiz turli 

mintaqalarida kasallanish ko’rsatkichlari har xil. Masalan, shaharda yashovchi aholi qishloqda 

yashovchilarga nisbatan ekopatologiyalar soni ko’proq uchraydi, bunga sabab shaharlarda atrof muhitni 

ifloslovchi ob’ektlar soni ko’p. Ekologik noqulay mintaqalarda yashovchi aholida ko’pgina kasalliklar 

cho’ziluvchan va surunkali kechish tendensiyasiga ega. Olimlarning e’tirof etishicha atrof muhitni 

ifloslantiruvchi yirik ishlab chiqarish korxonalari yaqinida yashovchi aholini profilaktik emlash 

ko’pincha kam samarador bo’lar ekan. 

 

Material va usullar 

Tadqiqotni olib borishda asosan Samarqand viloyati Gidrometeorologiya boshqarmasi monitoring 

natijalari asosida zaharli moddalarning konsentratsiyasi va hisoblash usullari, qiyosiy tahlil usullaridan 

va KP836 Multi gas Detector atmosferada uchrovchi 10 ga yaqin moddalarning miqdorini tekshirishga 

va o‘lchov asboblariga bo‘lgan umumiy talablar asosida o’rganildi. Ushbu tadqiqotning nazariy asoslari 

sanoatning shahar havosining ifloslanishi va inson salomatligiga ta’siri haqidagi ilmiy ishlarning 

ma’lumotlarini o‘z ichiga olgan. Ushbu tadqiqotning maqsadini bajarish uchun statistik tadqiqot 

usullari, ya’ni statistik tavsif (shahar havosining ifloslanishi va inson salomatligi to‘g‘risidagi 

ma'lumotlarni yozishda), shuningdek taqqoslash (sanoatlashgan hududlar havosining ifloslanishining 

inson salomatligiga ta’sirini taqqoslashda) ishlatilgan. Ushbu tadqiqot O‘zbekiston Respublikasi va 

hududlar bo‘yicha atmosferaga ifloslantiruvchi moddalar chiqarish ko‘rsatkichlarini tahlil qiladi. 

Maqolani yozishda Jahon Sog‘liqni saqlash tashkiloti ma’lumotlari [17] ishlatilgan. Bundan tashqari, 

tadqiqotda O‘zbekiston Respublikasi Davlat statistika qo‘mitasining rasmiy ma’lumotlari [14] havoning 

ifloslanishi va inson salomatligi to‘g‘risidagi ma'lumotlarni qayd etish va tahlil qilish uchun ishlatilgan. 

Bundan tashqari, tadqiqot davomida Samarqand viloyati aholisining umumiy kasallanishi va 2020-2024 

yillarda aholining yurak-qon tomir kasalliklari bilan kasallanish ko‘rsatkichlari batafsil tahlil qilindi. 

Havoning holatini tahlil qilish uchun statistik tahlildan foydalanilgan. 

 

Natija va tahlillar 

Samarqand viloyati sanoat ancha rivojlanganligi bilan boshqa hududlardan ajralib turadi. Statistika 

agentligi ma’lumotlariga ko‘ra, 2024 fevral holatiga ko‘ra O‘zbekistonda jami 68 691 ta sanoat 

korxonasi faoliyat ko‘rsatmoqda. Ularning aksariyati Toshkentda to‘plangan-11 930. Farg‘ona viloyati 

7635 bilan ikkinchi o‘rinda. Toshkent viloyati 7273 bilan kuchli uchlikni yakunladi, Samarqand viloyati 

esa 5416 sanoat korxonasi bilan to‘rtinchi o‘rinni egalladi [10]. Shundan 61 tasi yirik korxonalar 

hisobiga to‘g‘ri keladi.[11]. 

Ob’ektlarni ekologik havf xatarlilik darajasi ob’ektlarni atrof-muhitga qay darajada tas’ir 

ko‘rsatishiga qarab, ya’ni atmosferaga ifloslantiruvchi moddalarni tashlash miqdori, oqava suvlarni 

hosil bo‘lishi, ishlab chiqarish chiqindilarining turlariga bo‘linadi. Xususan Vazirlar Mahkamasining 

2018 yil 22 noyabrdagi “Davlat ekologik ekspertizasi to‘g‘risidagi Nizomni tasdiqlash haqida”gi 949-

sonli qarorida xavf-xatarlilik darajasi bo‘yicha davlat ekologik ekspertizasidan o‘tkaziladigan ob’ektlar 

ro‘yxati berilgan bo‘lib, ularni atrof muhitga yetkaziladigan ta’siri xavfliligiga qarab 4 ta toifaga 

ajratilgan.[4]. To‘plangan ma’lumotlar shuni ko‘rsatadiki, Samarqand viloyatida Atrof muhitga ta’sir 

etuvchi ob’ektlar jami bo‘lib 5416 tani tashki etadi.(1-jadval).  

Samarqand viloyati hududida atrof – muhitga ta’sir etuvchi ob’ektlar tasnifi 

T/r Umumiy korxonalar soni Korxonalar toifasi 

1 171 I toifa 

2 408 II toifa 

3 2348 III toifa 

4 2489 IV toifa 

Jami 5416  

1-jadval. Jadval muallif tomonidan statistik ma’lumotlar asosida tuzuldi. 

 

Bugungi kunda Samarqand viloyati Respublikamizning sanoati juda tez rivojlanayotgan hududlardan biri 

hisoblanadi, Sanoatning rivojlanishi bilan bir qatorda sanoat korxonalari va transportlardan chiqadigan 

zaharli gazlar miqdori ham ochib bormoqda. Xususan viloyatning sanoati rivojlangan hududlarda bu turli 

muammolarni keltirib chiqarmoqda. Sanoat korxonalari va transportlardan chiqadigan moddalar” chang, 

oltingugurt dioksidi, uglerod dioksidi, azot oksidi, fenollar kabi inson organizmi uchun zararli hisoblanadi.  

Samarqand viloyati Gidrometerologiya boshqarmasi bilan hamkorlikda olingan natijalarda ko’rinib 

turganidek ba’zi zaharli moddalar miqdori quyidagi jadvalada keltirib o’tilgan. (2-jadval) 

 

Ingridientlar CHang SO2 CO NO2 NO Fenol 
Qattiq 

ftoridlar 

HF Xlor NH3 

O’rtacha 

sutkalik REM 

0.15 0.05 3 0.06 0.25 0.006 0.03 0.008 0.03 0.1 

Maksimal 1 

martalik REM 

0.5 0.5 4 0.085 0.60 0.010 0.20 0.012 0.10 0.20 

1jadval. Samarqand gidrometerologiya boshqarmasidan olingan ma’lumotdan foydalanildi. 

 

Davlat ekologik monitoring xizmati ma’lumotlariga koʻra, soʻnggi 10 yil ichida ishlab chiqarishni 

qisqarishiga qaramay, sanoat inqiroziga noadekvat pasayishiga mos boʻlmagan umuman atrof-muhit 

ifloslanishi darajasi yuqori ekanligi aniqlandi. Koʻpgina mualliflar atmosfera havosi ifloslanishi zararli 

moddalar ruxsat etilgan konsentratsiyasidan oshgan namunalari soni oʻtgan 10 yil davomida 12,6% dan 7% 

ga kamayishiga qaramay, aholi salomatligi uchun asosiy xavf omillaridan biri boʻlishi davom etmoqda, deb 

ta’kidlaydilar. Tarkibida 5 ruxsat etilgan konsentratsiyasidan yuqori zararli moddalar boʻlgan havo 

namunalari soni ham 0,85% dan 0,28% gacha kamaydi. Shu bilan birga, soʻnggi yillarda oʻta zaharli modda 

- benz(a)piren uchun ruxsat etilgan konsentratsiyasidan oshadigan namunalar soni koʻpayib bormoqda. 

Hozirgi kunda sanoat faoliyati natijasida atmosferaga jami chiqindilar, ayniqsa, elektr energetika, qora 

metallurgiya, mashinasozlik va metallni qayta ishlash korxonalaridan 57 ming tonnaga koʻpaydi. Katta 

shaharlar ustida atmosferada 10 marta koʻp aerozollar va 25 marta koʻp gazlar mavjud. Shahar sanoat 

korxonalarining atmosfera havosi tarkibiga ta’sirini bir necha kilometrga tarqalganligini kuzatildi. 

Shaharlarning oʻzida yagona chiqindi manbalari 1500 m (10-40 quvur balandliklari) radius ichida atmosfera 

ifloslanishining kuchli zonalarini yaratadi. Koʻproq olis zonalar (2-3 km) issiqlik elektr stansiyalari va yirik 

korxonalar tomonidan yaratadi.  Shahar sharoitida sanoat korxonalari turar-joy mahallalari orasida mozaik 

ravishda joylashgan yoki sanoat zonalariga guruhlangan. Natijada maydonlarning fazoviy kengayishi 

kuzatiladi va har bir alohida korxonaning ta’sir zonasini kuzatish deyarli mumkin emas. Shu bilan birga, 

aholi chiqarilayotgan zarralar sifatidagi sezilarli farqlarga qaramay, barcha mamlakatlarda koʻmir yoqilg’isi 

mahsulotlari ta’siriga duch kelayotganini ta’kidlash lozim. Ekologik jihatdan nochor hududlarning aksariyati 

asosan sanoat markazlarining ifloslantiruvchi ta’siri bilan bog’liq, tabiiy resurslardan intensiv foydalanish va 

aholi zichligi yuqori boʻlgan ekologik muammolarning murakkab majmui bilan ajralib turadi. Shahar 

aholisining sezilarli soni (40% dan ortiq) atmosfera ifloslanishi juda yuqori boʻlgan hududlarda yashaydi [6]. 

Yuqori darajadagi texnogen ifloslanishni bartaraf qilish insonlarning o‘zlari amalga oshirishlari lozim 

bo‘lgan vazifadir. Havo ifloslanishining oldini olish va kamaytirishning turli yo‘llari mavjud. Korxonalarda 

tozalash qurilmalari o‘rnatiladi, zararli korxonalar shaxar chekkasiga chiqariladi. Ishlab chiqarish 

texnologiyasini o‘zgartirish, ayniqsa chiqindisiz texnologiyaga o‘tish ushbu muammoni hal qilishning eng 

istiqbolli yo‘llari hisoblanadi. Hozirgi vaqtda havoning ifloslanishida avtotransportning hissasi oshib 

bormoqda. Bir qator zararli birikmalar bo‘yicha ko‘rsatkichlari ruxsat etilgan meyordan yuqori bo‘lgan bu 

shaxarlarning ba’zilarida fotokimyoviy smog xavfi mavjud. O‘zbekistonning bozor munosabatlariga o‘tishi 

va so‘nggi yillarda turli ekologik tadbirlarning amalga oshirilishi natijasida atmosferaga tashlanadigan 

chiqindilar miqdorining kamayishi kuzatiladi. 

Sanoatlashgan hududlarda atmosfera havosining ifloslanishiga quyidagi omillar ta’sir sezilmoqda. 

Jumladan: 

1. Urbanizatsiya va sanoatning rivojlanishi bilan bir qatorda avtotransport vositalari soni ortib bormoqda. 

Transport vositalarining ekologik darajasi, foydalanilayotgan yoqilg‘i va yo‘l harakatini tashkil etish sifatiga 

bog‘liq bo‘lib qolmoqda. Jumladan, Respublika bo‘yicha avtomobillar soni 2021-yilda 3,14 mln donani 

tashkil etgan bo‘lsa, 2023-yilda ularning soni 4,6 mln donaga yetdi. Xalqaro standartlarga to‘g‘ri 

kelmaydigan A-80 markali benzindan foydalanayotgan texnika vositalari esa atmosferaga me’yoridan ortiq 

zararli tashlamalar chiqarmoqda. 

2. Kuz-qish mavsumida aholiga markazlashgan issiqlik yetkazib berish uchun mavjud Issiqlik markazlari 

tomonidan qo‘shimcha yoqilg‘i sifatida mazut yoqilg‘isidan foydalanish atmosfera havosining keskin 

ifloslanishiga hamda aholini e’tirozlariga sabab bo‘lmoqda. Ma’lumotlarga ko‘ra, birgina Toshkent 

shahridagi mavjud 6 ta issiqlik markazlarining 9 ta qozonxonalarida dekabr oyida 3 ming tonna mazut 

yoqilg‘isidan foydalanilgan. 

3. Iqtisodiyot tarmoqlari va aholining energiya resurslariga bo‘lgan talabi ortishi natijasida 

uglevodorodlardan, jumladan, ko‘mir yoqilg‘isidan foydalanish hajmi ortmoqda. Xususan, 2019-yilda 3,9 

mln tonna ko‘mir yoqilg‘isidan foydalanilgan bo‘lsa, 2022-yilda bu raqam 5,3 mln tonnaga, 2023-yil 

yakuniga ko‘ra esa 6,7 mln tonnaga yetgan. Ko‘mir yoqilg‘isini qazib olish, tashishdan to foydalanishgacha 

bo‘lgan jarayonda ajralib chiquvchi ifloslantiruvchi moddalar esa atrof-muhit, jumladan, atmosfera havosi, 

tuproq va suv resurslarining ifloslanishiga olib kelmoqda. Ma’lumot uchun, 10 tonna ko‘mir yoqilg‘isi 

yoqilganida atmosfera havosiga 220 kg qurum, 360 kg oltingugurd II oksidi, 64 kg uglerod oksidi, 16 kg azot 

II oksidi va 2 tonna kul chiqindisi ajralib chiqadi. 

 

Samarqand viloyatida atmosferaga chiqariladigan zararli birikmalar miqdori(ming tonna) 

  2020 2021 2022 2023 2024 

Samarqand viloyati 44,2 52,7 39,4 39,0 52,3 

Samarqand sh 10,2 14,2 14,2 13,2 12,8 

Kattaqo‘rg‘on sh 3,6 3,9 3,9 3,7 3,9 

tumanlar:           

Oqdaryo 0,9 0,5 0,4 0,3 0,6 

Bulung‘ur t 1,4 0,2 0,2 0,6 0,4 

Jomboy 1,5 1,9 1,5 0,6 1,7 

Ishtixon 0,9 0,4 0,2 0,5 0,5 

Kattaqo‘rg‘on 5,4 5,5 5,4 4,2 5,7 

Qo‘shrabot 3,0 3,2 3,2 3,2 3,1 

Narpay 2,7 3,3 3,1 3,3 3,8 

Payariq 1,3 1,9 1,4 1,7 2,1 

Pastdarg‘om 2,2 2,2 2,1 3,2 2,8 

Paxtachi 1,8 1,9 1,6 1,6 1,7 

Samarqand t 1,1 0,9 0,9 1,1 1,2 

Nurobod 5,1 10,1 0,2 0,4 8,7 

Urgut 1,6 1,7 0,6 0,8 1,9 

Tayloq 1,5 0,9 0,5 0,6 1,4 

3-jadval. Sam.stat. uz 

Atmosfera havosini muhofaza qilish, aholi sog‘ligini himoya qilish nuqtai nazaridan ham muhim 

ahamiyatga egadir. Shu bois bu masala O‘zbekiston qonunchiligida o‘z ifodasini topgan. Ekologik 

muhitning salbiy tomonga o‘zgarishi, sog‘lom turmush tarziga rioya etmaslik va ovqatlanish tartibining 

o‘zgarishi, yangi allergik kasalliklarni keltirib chiqarmoqda. Yangi allergenlarning paydo bo‘lishi, 

stress, mehnat sharoitlari buzilishining oldini olish meditsina va ekologiya sohasidagi dolzarb 

masalalardan hisoblanadi. 

Viloyat iqlim o’zgarishi va atrof – muhitni muhofaza qilish qo‘mitasining ma'lumotlariga ko‘ra 

Samarqand shahrining havosi chang, azot, xlor, uglerod oksidlari, ftorli vodorod, fenol va boshqa turli 

zararli chiqitlar bilan ifloslanmoqda. Shuning uchun ham havosi o‘ta ifloslangan shaharlarda nafas 

yo‘llarining, umuman inson organizmning har xil kasalliklari: anemiya, bronxit, o‘pka yallig‘lanishi, 

rinit va boshqa xastaliklarning ko‘payishiga sabab bo‘ladi.Ifloslanish va aholi soni ortishi bilan bir 

qatorda Samarqand shahrida nafas olish kasalliklari va yurak qon tomir kasalliklari ham ko’payib 

bormoqda. Misol uchun 2022 yilda Samarqand shahrida nafas olish kasalliklari bilan og’riganlar soni 

90.1 ming kishini tashkil bo’lsa, yurak qon tomir kasalliklari 43.7 ming kishini tashkil qilgan. Bu mos 

ravishda umumiy aholining 15.3% va 7.6 % ni tashkil qilgan. 2023 yilda. nafas olish kasalliklari soni 

98.2 ming kishini tashkil qilgan va umumiy aholining 16.9% ni tashkil qilgan.Yurak qon tomir 

kasallilklari esa48.9 ming kishini tashkil etgan va umumiy aholining 8.4% ushbu kasallikning ma’lum 

bir turi bilan og’rigan. 2024-yilda esa nafas olish kasalliklari bilan og’riganlar soni 99.1 ming kishi bu 

umumiy aholining 17.4% foizini, yurak qon tomir kasalliklari esa 53.2 ming kishida uchraganini va bu 

umumiy aholining 9 % ni tashkil etganini aytib o’tish joiz. Kasallanish darajasi yildan yilga oshib borish 

shaharda avtomobil sonining ortib borishi va ko’plab yangi sanoat korxonalari qurilayotgani bilan 

izohlash mumkin. (4-jadval) 

 

Samarqand shahri aholisining so’ngi 3 yilda nafas olish kasalliklari bilan og’riganlar soni 

  Umumiy aholi soni Umumiy 

kasallanganlar soni 

Kasallanganlar foizi 

1 2022 572.8 ming 99.5 ming 17.4% 

2 2023 585.2 ming 98.2 ming 16.9% 

3 2024 595.8 ming 90.1 ming 15.3% 

4-jadval. (jadval Samarqand sog‘liqni saqlash boshqarmasi ma’lumotlari asosida muallif tomonidan 

tuzildi) 

Urgut tumani viloyatning eng yirik ishlab chiqaruvchi sanoat hududlaridan biri hisoblanadi. Shu bilan bir 

qatorda tumandagi sanoat korxonalaridan atmosfera havosiga chiqadigan zararli moddalar miqdori ham ko’p 

uchraydi. Sanoat korxonalari va transport vositalaridan chiqadigan zaharli gazlar oqibatida aholi o’rtasida 

turli nafas olish yo’llari kasalliklari va yurak qon tomir kasalliklari ham uchramoqda. 

Tuman aholisi 2024 - yilda 595,8 ming kishiga yetdi. O’rganilgan materiallar shuni ko’rsatadiki, tumanda 

aholining nafas olish yo’llari kasalliklari 2022 - yilda 74.1 ming kishini tashkil etgan. Bu tuman aholisining 

19.4% ni tashkil etgan. Yurak qon tomir kasalligi bilan og’riganlar esa 15.5 ming kishini tashkil etgan va bu 

umumiy tuman aholisining 2.5% ni tashki etan. 2023 - yilda esa bu raqam mos ravishda 84.8 ming va 17.4 

ming kishini, kasallanganlar ulushi esa 16.9% va 3.2% ni tashkil etgan. 2024 – yilda 86.8 ming kishi turli 

nafas olish yo’llari kasalliklari bilan og’rigan bo’lsa, umumiy aholining 22.3% ni tashkil qildi. Yurak qon 

tomir kasalligi bilan og’riganlar16.9 ming kishini, kasallanganlar ulushi esa 3.0% ni tashkil qildi Buning 

asosiy sababni sanoat korxonalarining ko’payishi bilan izohlash mumkin. 

Urgut tumani aholisining so’ngi 3 yilda nafas olish kasalliklari bilan og’riganlar soni 

  Umumiy aholi soni Umumiy 

kasallanganlar soni 

Kasallanganlar foizi 

1 2022 545.7ming 70.6ming 12.9% 

2 2023 559.2 ming 71.6 ming 12.8% 

3 2024 562.0 ming 87.2 ming 15.5% 

5-jadval. (jadval Samarqand sog‘liqni saqlash boshqarmasi ma’lumotlari asosida muallif tomonidan 

tuzildi) 

Jomboy tumani viloyatning eng yirik ishlab chiqaruvchi sanoat hududlaridan biri hisoblanadi. Shu 

bilan bir qatorda tumandagi sanoat korxonalaridan atmosfera havosiga chiqadigan zararli moddalar 

miqdori ham ko’p uchraydi. Sanoat korxonalari va transport vositalaridan chiqadigan zaharli gazlar 

oqibatida aholi o’rtasida turli nafas olish yo’llari kasalliklari uchramoqda. 

Tuman aholisi 2024 - yilda 190.6 ming kishini tashkil etadi. Sanoat korxonalaridan chiqadigan zararli 

birikmalar insonlarda turli nafas olish yo’llari kasalliklarini keltirib chiqarmoqda. O’rganilgan 

materiallar shuni ko’rsatadiki, tumanda aholining nafas olish yo’llari kasalliklari 2022 - yilda 13.4 ming 

kishini tashkil etgan. Bu tuman aholisining 7.3% ni tashkil etgan. 2023 - yilda esa bu raqam 14.5 ming 

kishini tashkil etgan. Bu umumiy tuman aholisining 7.7 % ni tashkil etgani. 2024 – yilda 12.5 ming kishi 

turli nafas olish yo’llari kasalliklari bilan og’rigan bo’lsa, umumiy aholining 6.6 % ni tashkil qildi. 

Buning asosiy sababni sanoat korxonalarining ko’payishi bilan izohlash mumkin. Sanoat korxonalari va 

transport vositalaridan chiqadigan zaharli gazlar oqibatida aholi o’rtasida turli nafas olish yo’llari 

kasalliklari uchramoqda. 

 

Jamboy tumani aholisining so’ngi 3 yilda nafas olish kasalliklari bilan og’riganlar soni 

  Umumiy aholi soni Umumiy 

kasallanganlar soni 

Kasallanganlar foizi 

1 2022 184.8 ming 13.4 ming 7.3% 

2 2023 189.5 ming 14.5 ming 7.7% 

3 2024 190.6 ming 12.5 ming 6.6% 

6-jadval. (jadval Samarqand sog‘liqni saqlash boshqarmasi ma’lumotlari asosida muallif tomonidan 

tuzildi) 

Kattaqo’rg’on tumani viloyatning eng yirik ishlab chiqaruvchi sanoat hududlaridan biri hisoblanadi. 

Shu bilan bir qatorda tumandagi sanoat korxonalaridan atmosfera havosiga chiqadigan zararli moddalar 

miqdori ham ko’p uchraydi. Sanoat korxonalari va transport vositalaridan chiqadigan zaharli gazlar 

oqibatida aholi o’rtasida turli nafas olish yo’llari kasalliklari uchramoqda. 

Tuman aholisi 2024 - yilda 396.7 ming kishini tashkil etadi. Aholi zichligi Kattaqo’rg’on shahrida 

49560 kishini tashkil etsa, Kattaqo’rg’on timanida 214.6 kishini tashkil etadi. Sanoat korxonalaridan 

chiqadigan zararli birikmalar insonlarda turli nafas olish yo’llari kasalliklarini keltirib chiqarmoqda. 

O’rganilgan materiallar shuni ko’rsatadiki, tumanda aholining nafas olish yo’llari kasalliklari 2022 - 

yilda 74.1 ming kishini tashkil etgan. Bu tuman aholisining 19.4% ni tashkil etgan. 2023 - yilda esa bu 

raqam 84.8 ming kishini tashkil etgan. Bu umumiy tuman aholisining 21.8% ni tashkil etgani. 2024 – 

yilda 86.8 ming kishi turli nafas olish yo’llari kasalliklari bilan og’rigan bo’lsa, umumiy aholining 

22.3% ni tashkil qildi. Buning asosiy sababni sanoat korxonalarining ko’payishi bilan izohlash mumkin. 

Sanoat korxonalari va transport vositalaridan chiqadigan zaharli gazlar oqibatida aholi o’rtasida turli 

nafas olish yo’llari kasalliklari uchramoqda. 

 

Kattaqurg‘an tumani aholisining so’ngi 3 yilda nafas olish kasalliklari bilan og’riganlar soni 

  Umumiy aholi 

soni 

Umumiy 

kasallanganlar soni 

Kasallanganlar 

foizi 

1 2022 381.3 ming 74.1 ming 19.4% 

2 2023 388.7 ming 84.8 ming 21.8% 

3 2024 390.1 ming 86.8 ming 22.3% 

7-jadval. (jadval Samarqand sog‘liqni saqlash boshqarmasi ma’lumotlari asosida muallif tomonidan 

tuzildi) 

Shu o‘rinda aytish joizki, atmosfera havosining ifloslanishi inson salomatligiga bevosita ta’sir 

o‘tkazadi. Ko‘pgina tadqiqotlar shuni ko‘rsatadiki uglerod oksidi, azot oksidlari, oltingugurt oksida va 

boshqa zaharli birikmalar nafas olish, yurak-qon tomir kasalliklarini keltirib chiqaradi. JSST (jaxon 

sog‘liqni saqlash tashkiloti) ma’lumotlariga ko‘ra atmosfera ifloslanishi bilan kechadigan kasalliklar 

natijasida yiliga 7 million inson hayotdan bevaqt ko‘z yumadi [11]. 

1-rasmda inson tanasining umumiy havo ifloslantiruvchi moddalari bilan zararlanishi mumkin 

bo‘lgan ba'zi qismlari (miya, yurak-qon tomir tizimi va o‘pka tizimi) ko‘rsatilgan. Atmosfera havosining 

ifloslanishi oqibatida sog‘liq uchun eng og‘ir xavf zarrachalar bilan bog‘liq kasalliklar kelib chiqadi. 

Nafas olish kasalliklaridan aziyat chekadigan odamlar havo ifloslanishiga ta’sirirchan bo‘ladi (3). 

Bundan tashqari, nafaqat havoning ifloslanishi sog‘liqqa ta'sir qilishi mumkin, balki tadqiqotlar shuni 

ko‘rsatadiki, havoning ifloslanishi insonga stressni keltirib chiqarishi mumkin. Olimlar tomonidan 

o‘tkazilgan tadqiqot shuni ko‘rsatdiki, atrof-muhit odamlarda stressga ta'sir qilishi mumkin. Tadqiqot 

shuni ko‘rsatadiki, insonlarning stress holatiga tushishi omillari qatoriga atmosfera ifloslanishi jiddiy 

ta’sir ko‘rastadi[3,9,] 

Taxminlarga ko‘ra, havo ifloslanishi yallig‘lanishni keltirib chiqarishi mumkin, bu esa odamlarning 

diqqatini jamlash va emotsiyalarni anglash qobiliyatiga salbiy ta’sir ko‘rsatadi. Biroq ishchi xotira zarar 

ko‘rmaydi. Bu esa miyaning ayrim funksiyalari ifloslangan muhitga nisbatan chidamliroq ekanini 

anglatadi. 

 

 
1-rasm. Inson tanasining qismlari manba: Botkin va Keller, (2007) 

 

 

Tavsiyalar:  
Soha mutaxassislarning ta'kidlashlaricha, katta ko‘chalar bo‘ylab g‘ir-g‘ir qatnayotgan transport 

vositalaridan chiqayotgan gaz tarkibida uglevodorodlar, qo‘rg‘oshin, azot oksidi va is gazi mavjud. Atigi 

bitta avtomobil har yili atmosfera havosidan anchagina miqdorda shifobaxsh oksigenni "yutib", 

dudburoni orqali 500 kilogramm karbonat angidrid va is gazlari, 40 kilogramm azot oksidi, 200 

kilogramm har xil birikmaga ega karbon suvlarni havoga ajratib chiqararkan. Shu kabi noxush holatlar 

tufayli havoning tiniqligi 25-30 foizgacha kamayadi. Havoda musbat (foydali) ionlar ozayib, manfiy 

(zararli) ionlar ko‘payadi. 

Bundan tashqari, havoga tarqalayotgan chang zarralari biz uchun foydali hisoblangan ultrabinafsha 

nurlarning ko‘p qismini o‘ziga singdiradi va ularning yerga tushishiga to‘sqinlik qiladi. Aniqrog‘i, 

havoda tutun, qurum va turli xil changlarning qalinlashishi natijasida quyoshdan kelayotgan 

ultrabinafsha nurlarining yo‘li to‘silib, insonda foydali oftob nuriga tanqislik seziladi. Bu esa 

organizmning kasalliklarga qarshilik ko‘rsatish qobiliyatini pasaytiradi, oqibatda yuqumli dardlarga 

moyillik ortadi. Yon atrofimizda bizga beminnat xizmat qilayotgan kislorod manbai bo‘lmaganida edi, 

insoniyat allaqachon muqarrar xavf girdobiga tushib qolardi. Bunday kislorod manbai hayot uchun 

bebaho oksigen ishlab chiqaruvchi yashil olamdir. 

Tadqiqot natijalariga ko‘ra, bir gektardagi qarag‘ay havodagi karbonat angidridning yuz foizini 

o‘ziga shimadi, yil davomida 30 tonna changni havodan "tutib" qoladi. Aholi yashash hududlarida 

daraxtzorlarni ko‘paytirish zarur, chunki ular quyoshli kunlarda quyos 300 kilogramga yaqin karbonad 

angidrid gazini yutadi va shuncha miqdorda shifobaxsh oksigen gazini ajratadi, bu esa bizning toza 

havodan nafas olishimizni ta'minlaydi deyishadi mutaxassislar. 

Bugungi kunda sog’lom ekologik muhitni ta’minlash uchun havo ifloslanishini kamaytirish muhim 

sanaladi. Jamiyat va inson salomatligini yaxshilash borasida zararli gazlarni kamaytirish uchun “yashil” 

texnologiyalardan foydalanish, ko’kalamzorlashtirish ishlari olib borilmoqda. Atmosferaga 

chiqariladigan zaharli gazlar miqdori kamaytirish orqali ekologik muhitni yaxshilabgina qolmay balki 

odamlarning o’rtacha umr ko’rish davomiyligiga ham ijobiy ta’sir qiladi. 

Zero, havoning ifloslanishi kamaysa,kasalliklar, ayniqsa nafas yo’llarikasalliklari va allergiyalar 

ancha kamaydi. Bu esa mamlakatimizning ijtimoiy harajatlarini kamaytirib, umumiy sog’lom hayot 

muhitini oshiradi. 

 

Xulosa 

Yuqoridagilardan xulosa qilish mumkinki, sanoatlashgan hududlarda atmosferaga chiqadigan zaharli 

birikmalar aholi salomatligiga salbiy ta’sirini ko‘rsatadi. Biroq, ko‘pmuhitli ifloslanishdan aholiga xavf-

xatar darajasi ma’lum bir nomuvofiqlik bu masalani yanada izchil o’rganishni talab qiladi. Metallurgiya, 

issiqlik va energetika va ko‘mir sanoati korxonalarining ko‘plab joylashgan hududida yirik sanoat 

markazida atrof-muhit ifloslanishi xavfini miqdoriy tavsiflash hozirgi kunda dolzarb masala 

hisoblanadi. 

Eng xavfli ifloslantiruvchi modda PM2.5 hisoblanadi. 2015 yilda u bilan bog‘liq 4,2 million o‘lim 

qayd etilgan. Jahon sog‘liqni saqlash tashkiloti PM2.5 ning kunlik konsentratsiyasi 15 mkg/m3 dan, 

yillik konsentratsiyasini esa 5 mkg/m3 dan oshirmaslikni tavsiya qiladi. 

Shahar sharoitida daraxt va butalar shovqinni pasaytirish vazifasini bajaradi. Xiyobonlar, bog‘lar, 

gulzorlar odamlarga estetik zavq bag‘ishlaydi, asab tizimini tinchlantiradi. Insonlar uchun sevimli dam 

olish maskani bo‘lib xizmat qiladi. Ko‘kalamzorlashtirish yoki himoya maqsadlarida yo‘l bo‘ylariga 

ekilgan daraxtzorlar barglari yordamida havodagi changlarni ushlab qolib, havoni tozalashda ham katta 

rol o‘ynaydi. Shaharlardagi yashil boyliklarning yana bir muhim va foydali xususiyati shuki, ular tovush 

va shovqinni 20 % foiz yutadi (susaytiradi), daraxtlar qanchalik zich bo‘lsa, shovqinni shuncha ko‘p 

yutadi. Parklar, bog‘lar. maydon va xiyobonlar inson organizmiga shifobaxsh ta’sir ko‘rsatadi: asablarni 

tinchlantiradi, ish qobiliyatini oshiradi. Shunday qilib, toza havo odamlarning sog‘ligiga ijobiy ta’sir 

ko‘rsatib, organizmning turli yuqumli kasalliklarga qarshiligini oshiradi. Sanoatda shovqinni nazorat 

qilish xavfsiz va sog‘lom ish joyini yaratish, mahsuldorlikni oshirish va atrofdagi jamoalarga salbiy 

ta’sirlarni minimallashtirish uchun juda muhimdir. 

	Key words: Echinococcosis of the liver, mechanical jaundice, cyst breakthrough into the bile ducts, cystobiliary fistulas, endoscopy, complications.
	Актуальность
	хинококкоз печени представляет  собой  серьезную  медицинскую  проблему,  особенно  в
	регионах с высоким уровнем эндемичности заболевания. В последние годы все больше внимания уделяется осложненным формам эхинококкоза, таким как прорыв кист в желчные протоки, приводящий к развитию механической желтухи, а при затяжном его течении до ...
	Эхинококкоз печени, осложненный прорывом кисты в желчные пути, представляет серьезную угрозу жизни пациента и является значительной клинической проблемой из-за трудностей в своевременной диагностике и лечении. Согласно исследованию Мохамеда и соавт. (...
	Клинические проявления во многом зависят от характера поражений желчных путей. Наиболее серьезным осложнением при прорыве кисты в желчные протоки является холангит. Хирургическое лечение эхинококкоза, осложнённого развитием желчных свищей, представляе...
	Согласно данным Курбонова К. М. и соавт., клиническая картина у этих пациентов может варьироваться от тяжёлой формы с выраженной симптоматикой, связанной с механической желтухой. Она характеризуется тяжелым течением и возникает при прорыве содержимого...
	Существуют также стертые клинические формы, при которых цистобилиарный свищ образуется с сегментарными желчными протоками. В этих случаях полной обтурации не происходит, так как крупные дочерние пузыри и частицы хитиновой оболочки не могут проникнуть ...
	Наблюдались и лёгкие формы заболевания, которые обусловлены небольшим перфоративным отверстием и сохранностью хитиновой оболочки паразита. В этих случаях присутствует только перицистобилиарный свищ, который является наиболее распространённой формой ци...
	Патологоанатомически процесс формирования свища проходит три стадии: 1) эрозивная, 2) стадия разрыва и 3) полная фистула. По мере роста паразита происходит увеличение всех компонентов кисты, что приводит к повышению внутрикистозного давления и растяже...

	Эхинококкоз печени является серьезной медицинской проблемой, особенно в эндемичных регионах. Осложнения заболевания, такие как прорыв кисты в желчные протоки с развитием механической желтухи, встречаются у 10–30% пациентов и значительно утяжеляют клин...

	Jigarning exinokokkozi, ayniqsa endemik mintaqalarda jiddiy tibbiy muammodir. Mexanik sariqlik rivojlanishi bilan oʼt yoʼllariga kistaning kirib borishi kabi kasallikning asoratlari bemorlarning 10-30% uchraydi va kasallikning klinik kechishini sezila...

	Hepatic echinococcosis is a serious medical issue, especially in endemic regions. Complications of the disease, such as cyst rupture into the bile ducts leading to the development of mechanical jaundice, occur in 10-30% of patients and significantly w...

	хинококкоз печени представляет  собой  серьезную  медицинскую  проблему,  особенно  в
	регионах с высоким уровнем эндемичности заболевания. В последние годы все больше внимания уделяется осложненным формам эхинококкоза, таким как прорыв кист в желчные протоки, приводящий к развитию механической желтухи, а при затяжном его течении до ...

	Наблюдались и лёгкие формы заболевания, которые обусловлены небольшим перфоративным отверстием и сохранностью хитиновой оболочки паразита. В этих случаях присутствует только перицистобилиарный свищ, который является наиболее распространённой формой ци...

